
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E O CONCELLO DE LALIN PARA O FINANCIAMENTO DO PROGRAMA
RESPIRO FAMILIAR “LALIN ACTIVA"” PARA O EXERCICIO 2024.

Lugar e data da sinatura dixital.
REUNIDOS

Fabiola Garcia Martinez, na sua condicion de conselleira de Politica Social e Igualdade,
nomeada polo Decreto 44/2024, do 14 de abril, en uso das facultades que lle vefien
atribuidas no artigo 34 da Lei 1/1983 do 22 de febreiro, de normas reguladoras da Xunta e da
sUa Presidencia, asi como no Decreto 42/2024, do 14 de abril, polo que se establece a
estrutura organica da Xunta de Galicia, no Decreto 49/2024, do 22 de abril, polo que se fixa a
estrutura organica das consellerias da Xunta de Galicia, no Decreto 139/2024, do 20 de maio,
polo que se establece a estrutura organica da Conselleria de Politica Social e Igualdade e no

establecido no Acordo do Consello da Xunta de Galicia, do 27 de marzo de 1991.

Doutra parte, Maria Paz Pérez Asorey, en calidade de primeira tenente de alcalde do
Concello de Lalin (Pontevedra), por delegacion de ausencia do alcalde Jose Crespo Iglesias
(Decreto Alcaldia 07/07/2023. BOP n°136 de 14/07/2023), con numero de Identificacion
Fiscal P3602400H, e enderezo na Praza de Galicia n° 1, en uso das facultades que lle veiien

atribuidas polo artigo 21 da Lei 7/1985, do 2 de abril, de Bases de Réxime Local.

Interveirien en funcién dos seus respectivos cargos, e no exercicio das facultades que para

convir no nome das entidades que representan tefien conferidas.
EXPONEN

Primeiro.- Que o Estatuto de autonomia de Galicia encomenda aos poderes publicos
galegos a obriga de promover as condicidns para que a liberdade e a igualdade do individuo e
dos grupos en que se integran sexan reais e efectivas, ademais de remover os atrancos que
impidan ou dificulten a sta plenitude e de facilitar a participaciéon de todos os galegos na

vida politica, econdmica, cultural e social.

Que a Comunidade Auténoma de Galicia, segundo o establecido no artigo 27.23 do Estatuto
de autonomia de Galicia, en consonancia coas competencias outorgadas as comunidades

auténomas polo artigo 1481.20 da Constitucion espafiola, ten competencia exclusiva en

materia de asistencia social, polo que, na sua virtude aprobouse a Lei 13/2008, do 3 de

decembro, de servizos sociais de Galicia.

Segundo.- Que a Conselleria de Politica Social e Igualdade é o 6rgano superior da
administracion autondmica ao que lle corresponde as competencias en materia de
servizos sociais, e consecuentemente a atencién do colectivo de persoas maiores,
conforme ao Decreto 139/2024, do 20 de maio, polo que se establece a estrutura orgdnica

da Conselleria de Politica Social e Igualdade.

Que con caracter especifico, lle corresponde, entre outras, a elaboraciéon das politicas
dirixidas as persoas maiores en aplicacion da Lei 13/2008, do 3 de decembro, e da Lei
39/2006, do 14 de decembro, de promocion da autonomia persoal e atencidn as persoas
en situacion de dependencia. En particular, ten encomendadas as funciéns relativas ao
fomento e 4 promocién de actuaciéns e medidas favorecedoras da plena participacién das
persoas maiores na sociedade e da mellora da sua calidade de vida, asi como todas

aquelas accions que faciliten a sia promocidn, integracion social e participacién activa.

Terceiro.- Que o Decreto 193/2011, do 6 de outubro, polo que se regulan especialidades
nas subvencions as entidades locais galegas, unifica os criterios nos procedementos de
concesion, xestién e xustificacién das subvencions as entidades locais galegas para evitar
disfunciéns administrativas e inseguridade xuridica e establecer unha serie de
mecanismos que tefian como principio inspirador a lealdade institucional nas relacidns

subvencionais entre a Administracidn autondmica e as entidades locais.

Cuarto.- De conformidade co previsto na Lei 13/2008, do 3 de decembro, e na lexislacion
de aplicacion sobre réxime local, correspdndelles aos concellos, no marco da planificacion

e ordenacion xeral do sistema galego de servizos sociais, as seguintes competencias:
a) A creacion, xestion e mantemento dos servizos sociais comunitarios basicos.

b) A creacion, xestion e mantemento dos servizos sociais comunitarios especificos, sen

prexuizo do establecido no artigo 59, letra i), da Lei 13/2008, do 3 de decembro.

c) A colaboracién no fomento dos servizos sociais prestados por entidades de iniciativa
social, asi como a promocion de mecanismos de coordinacién das actuaciéns realizadas
polas mesmas, evitando no posible a duplicidade e infrautilizacién dos equipamentos

sociais.

d) A promocion e realizacion de estudios e investigaciéns sobre a problemdtica dos

servizos sociais no ambito local e a divulgacion dos resultados obtidos nos mesmos.

f) A deteccion e andlise das necesidades e da problematica social existente no seu ambito

territorial.

g) A elaboracién de plans e programas de servizos sociais no seu ambito territorial, de

conformidade co previsto no artigo 48 da Lei 13/2008, do 3 de decembro.

h) A participacion, como entidade colaboradora, na xestion das prestacidons econdémicas e,
no seu caso, nas subvencions concedidas pola Xunta de Galicia, nos termos legalmente

establecidos.

i) O fomento e promocion da solidariedade e da participacién da sociedade civil na

prevencion e intervencién social no dmbito local.

j) A creacidn, regulacién e impulso de mecanismos de participacién local no ambito dos

servizos sociais.

k) A coordinacion dos servizos sociais cos restantes servizos municipais e das restantes
administraciéons no desenvolvemento dos plans e programas de intervencidon comunitaria,

facilitando a participacién das entidades sociais e a implicacién da cidadania no proceso.

l) Cantas outras lles estean atribuidas ou lles sexan delegadas, de acordo coa lexislacion

vixente.

Estas competencias exerceranse polos concellos, por si mesmos ou asociados, ou a través
das formulas de colaboracion interadministrativa, a fin de alcanzar unha maior eficacia e

rendibilidade social dos recursos dispoiiibles.

Para a mellor atencion das necesidades sociais do seu ambito territorial, e unha vez
garantida a prestacion dos servizos sociais comunitarios basicos e demais competencias
enumeradas no artigo 60 da referida Lei 13/2008, do 3 de decembro, os concellos de
Galicia poderdn crear, xestionar e manter servizos sociais comunitarios especificos, en
coordinacion coa Xunta de Galicia e de acordo co catadlogo de servizos sociais e a
planificacién correspondente. Asi no seu artigo 64, prevé que a Xunta de Galicia
promovera unha efectiva coordinacion e cooperacidon cos concellos a fin de asegurar a

calidade e unha cobertura equilibrada dos servizos sociais en todo o territorio,

especialmente no que atinxe 4 creaciéon e mantemento de servizos sociais comunitarios

especificos.

Quinto.- O caracter singular que motiva a concesion dunha subvencion directa a través do
presente convenio en base as razdns que acreditan o interese social das actuaciéns a
subvencionar, radica na analise das circunstancias demograficas do Concello de Lalin, xa
que unha porcentaxe significativa das persoas maiores de 55 anos ou mais do Concello de
Lalin ten dificultades para afrontar os problemas propios da idade, participar no tempo de
ocio, desfrutar do cotian e ocupar o tempo libre de xeito satisfactorio. Esta situacién pode
levar consigo un risco de progresivo illamento social e de exclusion que se agrava mais

nas parroquias mais rurais.

No Concello de Lalin moitos/maiores conviven coas suas familias e debido as ocupacidns
laborais destas pasan moito tempo en soidade, da mesma maneira os/as familiares e
responsables destes/destas maiores inverten boa parte do seu tempo na atencidén
destes/destas familiares, o que acorta de maneira importante a dispofiibilidade de tempo

para realizar actividades laborais, de tempo libre e ocio.

Por outra parte hai persoas, maioritariamente mulleres, que se ven afectadas nas suas
posibilidades de acceder a un posto de traballo por ser as principais coidadoras destes

familiares.

Por estes motivos, o Concello de Lalin estimou axeitado pofier en marcha un programa de
actuacion que facilitase a conciliacion da vida persoal, familiar e laboral e que tamén
proporcionara un respiro familiar aos coidadores de maiores e aos maiores propiamente,
para prestarlles atencions especificas contribuintes a manter ou mellorar as suas
capacidades cognitivas, fisicas e sensoriais, de xeito que poidan permanecer integrados

perfectamente no seu contorno.

O concello de Lalin esta inscrito como entidade prestadora de servizos sociais co nimero

E-678 e recofecido como asi se determina no art. 66 da Lei 13/2008 do 3 de decembro.

Os servizos sociais comunitarios especificos, competencia das entidades locais,
desenvolveran programas e xestionaran centros orientados a colectivos con
problematicas identificadas e singulares, procurando a sua normalizaciéon e
reincorporacién social ou como espazo de transito a un servizo especializado. Sen

prexuizo da sua dedicacion a colectivos con problematicas concretas, os servizos sociais

comunitarios especificos actuaran, en tanto que servizos de proximidade, na contorna
vital das persoas destinatarias, favorecendo o mantemento dos seus vinculos familiares e
comunitarios, a sla autonomia e calidade de vida (art. 25 do Decreto 99/2012, do 16 de

marzo, polo que se regulan os servizos sociais comunitarios e o seu financiamento).

Os programas e actividades a subvencionar a través deste convenio tefien encaixe entre

as funcions propias dos servizos sociais comunitarios especificos, tales como:

- A atencién de persoas maiores en equipamentos e servizos que faciliten a sua

socializacién activa, a prevencion da dependencia e promocién da autonomia persoal.

- A xestion doutros equipamentos sociais non residenciais destinados ao
desenvolvemento de programas para sectores da poboacién con necesidades sociais

diferenciadas que posibiliten o logro dos obxectivos do sistema galego de servizos sociais.
Os referidos programas e actividades tefien por finalidade:

- Promover alternativas de ocio gratificantes dirixidas d&s persoas maiores para
proporcionar un respiro familiar e un tempo de conciliacién individual, familiar e laboral

nos/as familiares coidadores/as habituais.

- Educar para o ocio dende contextos e espazos creativos.

- Ensinar a programar e ocupar de forma axeitada o tempo libre.

- Ter en conta as caracteristicas e as necesidades individuais de cada persoa.

- Potenciar a participacion activa e o ocio compartido tanto dentro das sesiéns do
programa como potenciar que tamén se poida levar a cabo cos/coas coidadores/as

habituais fora do programa.

En relacién &s razoéns que motivan a concesion de forma directa desta subvencion debido
a dificultade da sua convocatoria publica, en base aos artigos 19.4 c) e 26 da Lei 9/2007, do
13 de xufio, de subvencions de Galicia, e no artigo 40 do Decreto 11/2009, do 8 de xaneiro,
polo que se aproba o Regulamento da Lei 9/2007, do 13 de xufio, de subvencions de
Galicia, radica na particularidade e exclusividade da entidade que desenvolve este
programa que é o Concello de Lalin. Tendo en conta as caracteristicas da poboacion,

agardase que numero de maiores usuarios do programa sexa de 250 usuarios/as, 25

persoas usuarias por xornada e parroquia. Estimanse como beneficiarios/as directos e

indirectos desta medida de conciliaciéon aproximadamente 500 homes e mulleres de Lalin.

Sexto.- Que ambas as duas partes consideran de mutuo interese establecer féormulas de
colaboracién para o financiamento de programas e actividades no eido da atencién as
persoas maiores, especialmente no fomento da autonomia persoal, na prevenciéon da

situacion de dependencia e no agravamento desta.
Por todo elo, as partes comparecentes, na representacion que ostentan
ACORDAN
Asinar o presente convenio de colaboracion en base as seguintes
CLAUSULAS
PRIMEIRA. Obxecto

O obxecto do presente convenio é contribuir ao financiamento por parte da Conselleria de
Politica Social e Igualdade do Programa de conciliacion e respiro familiar “Lalin activa” de
cara a proporcionar espazos de esparexemento dirixidos ds persoas maiores de 55 anos ou
mais partindo das necesidades de conciliacién e respiro familiar demandadas polos seus
familiares para fomentar a conciliacion laboral e de tempo libre. Este programa levarase a
cabo no propio casco urbano e en 10 puntos xeograficos do Concello, que seradn as
parroquias rurais que cubran a maior parte do territorio de Concello (Botos, Cercio,

Donramiro, Filgueira, Goias, Muimenta, Prado, Vilatuxe, Soutolongo e Lalin).
A través destas actuaciéns preténdese:

a) Realizar un diagnédstico tanto a nivel individual como grupal, da situaciéon e das

necesidades respecto do tema do ocio das persoas maiores usuarias do programa.

b) Incrementar a motivacién para o emprego dun ocio creativo das persoas maiores tendo
en conta as suas capacidades, o momento vital no que se encontran e respectando o

ritmo de cambio de cada un/unha das persoas usuarias.

c) Intentar acadar a mellora psico-fisica da persoa maior a partir das diversas actividades
de animacion para achegarlles estas sesidons do programa como un espazo no que

compaxinar aprendizaxe, creacion e diversién. Un espazo que vai mais alé do mero

“pasatempo” que pretende converterse en motivo de crecemento, expresion persoal e

encontro con outros.

d) Potenciar as capacidades dos/as usuarios/as para detectar e tomar cofiecemento do
positivo das pequenas cousas da vida cotid, das actividades en familia ou das relaciéns

interpersoais e descubrir actividades posibles e sinxelas a realizar de forma planificada.

e) Desenvolver a dimension social do ocio estimulando a participacion no entorno
comunitario madis préximo mediante o fomento de actividades de caracter participativo e
de relacion, de forma que se favorezan as relacions interpersoais en ambientes fora do

entorno habitual dentro do fogar asi como encontros interxeracionais.
SEGUNDA. Actuacions subvencionables

1. As actividades do Programa de envellecemento activo e conciliacion/respiro familiar

“Lalin activa” son as seguintes:

a) Estimulaciéon cognitiva: orientacion, atencién, esquema corporal, percepcion e
abstraccion. Actividades escritas e orais nas que se traballan capacidades como a

memoria, a linguaxe, a escritura, o cdlculo, a orientacidn, o recofiecemento e a atencién.
b) Estimulacién sensorial.

c) Dinamicas grupais: grupos de reminiscencia, grupos de actualidade e debates.

d) Actividades de psicomotricidade.

e) Xogos de ldxica e de palabras.

f) Manualidades e distintos obradoiros/charlas formativas para manter as  habilidades

e adquirilas.
g) Apoio psicoloxico e motivacion.

h) Terapia Ocupacional dirixida @ prevencion, 6 mantemento e & recuperacion das

habilidades basicas para as actividades da vida diaria.
i) Ciclos formativos a cidadania lalinense sobre a salde e o benestar, que se indican:

- "A importancia da hixiene bucodental”

- "Menopausia e postmenopausia”

-"A Intelixencia emocional ante a soidade non desexada”

- “Como convivir co deterioro cognitivo”

- "A Escola de Coidadores: o coidado das persoas que coidan”
- "0 domicilio e os seus perigos”

j) Realizaciéon de actividades de corte fisico, de ocio e de relacions interpersoais: as
actividades de corte fisico pretenden crear habitos nas persoas usuarias e levar a cabo
sesions de ximnasia e rehabilitacién fisica para mellorar a coordinacién funcional, a
mobilidade e, en xeral, o desenvolvemento das actividades psicomotrices, e as sesidns
ludicas e festivas tefien como finalidade favorecer as relacidns sociais dos/as usuarios/as
tanto con usuario/as da sUa xeracién como actividade interxeracional. As actividades que

tefien cabida neste apartado son as seguintes:

1°. Lifias formativas:

As actividades que se pretenden desenvolver sen animo exhaustivo poden ser: pintura e
acuarela, historia da arte, manexo de smartphone e informatica, estimulacién cognitiva e
inglés, ou calquera actividade con caracteristicas sellemantes que favorezan o

envellecemento activo da poboacién lalinense.

2°. Actividades de corte fisico (musicoterapia):

A musicoterapia ten como finalidade potenciar e/ou restaurar funciéns do individuo e
mellora da calidade de vida a través da prevencion, a rehabilitacion ou o tratamento. O
seu obxectivo é a aplicacién de programas de estimulacidon psicomotriz dirixidos ao
persoas maiores para atrasar a deterioracion psicobioldxica asociado ao envellecemento e

que impiden o mantemento da independencia funcional.

3° Actividade interxeracional e ludico-festivas co programa “A idade de ouro en
movemento”. E unha actividade interxeracional do Concello que teré lugar os domingos de
19:00 a 21:00 aproximadamente e pretende dar resposta ao fendmeno do envellecemento
activo demografico, ao fomento da cultura musical no Concello de Lalin e das actividades

interxeracionais.

k) Informacién sobre a avaliacidn de participantes, necesidades que se detectan,
informacién de recursos na Administracién e toda aquela informacion relevante para as

familias que favorezan a conciliacion e o respiro familiar.

2. O traballo das sesiéns do programa apodiase con diferentes materiais, que facilitan a
exposiciéon dos contidos das actividades de activacion para maiores, a comprension dos
mesmos e a participacién dos/as usuarios/as. Céntase con material audiovisual, emprego
de TICs para a estimulaciéon cognitiva, xogos, e outras informaciéns escritas, videos e

outros soportes que poidan resultar interesantes para o programa.

3. En canto aos medios persoais, o perfil de profesionais que desenvolveran as
actividades anteriormente mencionadas do programa “Lalin Activa” pode ser: animador
sociocultural, traballador/a social, educador/a social, psicélogo/a, pedagogo/a ou calquera

que garde relacion directa coa prestacion das actividades.

4. Este programa executarase durante a anualidade do 2024, en sesions cunha duracion de

240 minutos en horario continuado de 9:30 — 13:30 e 16:30 - 20:30 horas de luns a venres.

O Programa desenvolverase en sesiéns de grupo seguindo un enfoque metodoldxico
eminentemente practico, axil, activo e participativo, adaptado as caracteristicas das

persoas destinatarias e beneficiarias do programa.

Realizaranse periodicamente valoracions dos/as usuarios/as asistentes as sesiéns do
programa para obter e interpretar os datos necesarios para planificar e introducir
cambios no programa se fora necesario e polo tanto adaptalo as necesidades especificas
das persoas usuarias. O programa ten a suficiente flexibilidade como para permitir a sua
adaptacién aos distintos perfiles de usuarios/as, o modo como viven e entenden o seu

tempo de esparexemento.
TERCEIRA. Obrigas e documentacion

En virtude do disposto na Lei 38/2003, do 17 de novembro, xeral de subvencidns e no Real
Decreto 887/2006, do 21 de xullo, polo que se aproba o Regulamento da Lei 38/2003, do 17
de novembro, xeral de subvenciéns; na Lei 9/2007, do 13 de xufio, de subvenciéns de
Galicia, e no Decreto 11/2009, do 8 de xaneiro, polo que se aproba o Regulamento da Lei

9/2007, do 13 de xufio, de subvencions de Galicia, o concello presentara con caracter

previo & sinatura do convenio o programa de actividades obxecto da concesion da

subvencion e a seguinte documentacion:

a) Declaracién comprensiva de todas as axudas e subvenciéns solicitadas ou concedidas
para o mesmo programa, ou, de ser o caso, unha declaraciéon de que non solicitaron nin

percibiron outras axudas ou subvencions.

b) Declaracién responsable, subscrita polo representante da entidade, de non estar
incursa nas prohibiciéns para obter a condicion de beneficiaria de subvenciéns sinaladas

nos apartados 2 e 3 do artigo 10 da Lei 9/2007, do 13 de xufio.

c) Declaracion responsable do cumprimento da obriga establecida no artigo 4.1 do
Decreto 193/2011, do 6 de outubro, polo que se regulan especialidades nas subvenciéns as
entidades locais galegas, en canto ao cumprimento do deber de remisiéon ao Consello de

Contas das contas xerais de cada exercicio.
CUARTA. Orzamento

A previsién do orzamento de gastos para o desenvolvemento das actuacidns que ten

previsto desenvolver o Concello de Lalin é de 78.000,00<€.

Segundo a Lei 9/2023, do 28 de decembro, de orzamentos xerais da Comunidade
Autonoma de Galicia para o ano 2024, estd previsto crédito axeitado e suficiente para

poder dar cobertura econdmica aos compromisos contraidos en virtude deste convenio.

Para o cumprimento da finalidade descrita na cldusula segunda deste convenio a
Conselleria de Politica Social e Igualdade aportara setenta e cinco mil euros
(75.000,00€), que seran imputados a aplicacién orzamentaria 38.05.312E.460.0 dos

orzamentos xerais da Comunidade Auténoma de Galicia para o ano 2024.

O importe da subvencion destinarase a cubrir os gastos de natureza corrente
efectivamente realizados para o desenvolvemento das actuacions recollidas na clausula
segunda. A estes efectos, consideraranse gastos subvencionables os previstos no artigo

29 da Lei 9/2007, do 13 de xuiio.
QUINTA. Obrigas da entidade beneficiaria

1. En cumprimento do artigo 11 da Lei 9/2007, do 13 de xuiio, do Decreto 11/2009, do 8 de

xaneiro e do Decreto 193/2011, do 6 de outubro, son obrigas da entidade beneficiaria:

Verificacion: https://sede.xunta.gal/cve

9]
<
<
L
o
a
[=
fus]
=]
&
E
o

10



https://sede.xunta.gal/cve?idcve=9t0BnD9F4AC1

W

%\%

CO N,SELLER[A DE CONCEI;L‘O‘I;E LALIN
XUNTA POLITICA SOCIAL e

DE GALICIA | e iGUALDADE

a) Cumprir os requisitos para obter a condicion de entidade beneficiaria estipulados no

artigo 10 da Lei 9/20017, do 13 de xufio.

b) Cumprir todos e cada un dos obxectivos, actividades e proxectos, adoptar os
comportamentos que fundamentaron a concesion da subvencién e cumprir os
compromisos asumidos con motivo desta. Noutro caso, procedera o reintegro total ou

parcial, atendendo aos criterios establecidos no convenio.

c) Xustificar ante o érgano concedinte o cumprimento dos requisitos e das condiciéns, asi
como a realizacion da actividade e o cumprimento da finalidade que determinen a

concesién ou o gozo da subvencién.

d) Someterse as actuacions de comprobacion, que efectuard o érgano concedinte, asi
como a calquera outra actuacién de comprobacién e control financeiro que poidan
realizar os o6rganos de control competentes, tanto autondémicos coma estatais ou
comunitarios, para o que se achegara canta informacion lle sexa requirida no exercicio das

actuacions anteriores.

e) Comunicarlle ao 6rgano concedinte a obtencion doutras subvenciéns, axudas, ingresos
ou recursos para a mesma finalidade, procedentes de calquera administraciéon ou entes
publicos ou privados, nacionais, da Unién Europea ou de organismos internacionais, asi
como a modificacién das circunstancias que fundamentasen a concesién da subvencion.
Esta comunicacion deberd efectuarse no momento no que se cofieza e, en todo caso, con

anterioridade & xustificacién da aplicacién dada aos fondos percibidos.

f) Dispofier dos libros contables, rexistros dilixenciados e demais documentos
debidamente auditados nos termos esixidos pola lexislacion mercantil e sectorial
aplicable ao beneficiario en cada caso, asi como cantos estados contables e rexistros
especificos sexan esixidos polas bases reguladoras establecidas no convenio, coa

finalidade de garantir o axeitado exercicio das facultades de comprobacién e control.

g) Conservar os documentos xustificativos da aplicacion dos fondos recibidos, incluidos os
documentos electronicos, en tanto poidan ser obxecto das actuacidons de comprobacion e

control.

h) Incluir na publicidade e en todo tipo de documentacion e informacidn relacionada coas

actividades obxecto do convenio e nos lugares onde estas se realicen: “subvencionado

pola Xunta de Galicia — Conselleria de Politica Social e Igualdade”, co seu respectivo

logotipo.

i) Proceder ao reintegro dos fondos percibidos nos supostos previstos no artigo 33 da Lei

9/2007, do 13 de xufio, e artigo 74 e seguintes do Decreto 11/2009, do 8 de xaneiro.

j) Presentar a documentacion trala sinatura do convenio e no momento da xustificacién

parcial e/ou total, de conformidade co indicado na normativa de subvencioéns.

2. Asemade, o Concello de Lalin, en tanto que entidade beneficiaria dunha subvencién,
estard obrigado a subministrar & Conselleria de Politica Social e Igualdade logo de
requirimento, toda a informacién necesaria para o cumprimento por aquela das obrigas
previstas no Titulo | da Lei 1/2016, de transparencia e bo goberno. No caso de

incumprimento desta obriga estarase ao disposto no artigo 4.4 da citada lei.
SEXTA. Compatibilidade con outras subvencions

A subvencion prevista neste convenio é compatible con outras subvencions, axudas,
ingresos ou recursos para a mesma finalidade, procedentes de calquera Administracién ou

entes publicos ou privados, nacionais, da Unidn Europea ou de organismos internacionais.

O importe da subvencidn en ningun caso podera ser de tal contia que, illadamente ou en
concorrencia con subvencidons ou axudas doutras administracions publicas ou doutros
entes publicos ou privados, nacionais ou internacionais, supere o custo total da actividade

que vai desenvolver a entidade beneficiaria.
SETIMA. Forma de pagamento

Respecto ao pagamento e forma de xustificaciéon da subvencién estarase ao disposto na
Lei 38/2003, do 17 de novembro, no Real Decreto 887/2006, do 21 de xullo, na Lei 9/2007,
do 13 de xufio, Decreto 11/2009, do 8 de xaneiro, e no Decreto 193/2011, do 6 de outubro.

O libramento farase nunha conta corrente da que sexa titular o Concello nas seguintes

condicions:

a) Efectuarase un pagamento do 25% da totalidade da subvencion, con cardcter de

anticipo a conta da liquidacion, unha vez asinado o presente convenio.

Verificacion: https://sede.xunta.gal/cve

b) O 75% restante farase efectivo unha vez rematadas tddalas actividades a subvencionar
a través do convenio e aportando a documentacion indicada na clausula oitava da conta

xustificativa.

Para a tramitacion das condiciéns de pagamento previstas nos apartados anteriores, a
entidade beneficiaria da subvencion queda exonerada da constitucion de garantia ao

entrar no suposto previsto no artigo 65.4.f) do Decreto 11/2009, do 8 de xaneiro.

Con caracter previo ao pagamento podera consultarse, salvo oposicion por parte da
entidade beneficiaria, o cumprimento das suas obrigas tributarias, coa Seguridade Social e
coa facenda da Administracion Publica da Comunidade Auténoma de Galicia, asi como non
ser debedora por resolucidn de procedemento de reintegro. De opoiierse tera que facelo
de xeito expreso tal e como sinala o artigo 28 da Lei 39/2015, do 1 de outubro, do
procedemento administrativo comun das administraciéns publicas e achegar os

xustificantes ou documentacidn necesaria para acreditar o seu cumprimento.
OITAVA. Gastos subvencionables e xustificacion

Son gastos subvencionables polas actividades do programa a subvencionar os que
cumpran os requisitos fixados polo artigo 29 da Lei 9/2007, de 13 de xuiio. Para estes
efectos, considerarase gasto realizado cando se tefia contabilizado o recofiecemento da

obriga polo érgano competente da entidade local.

O Concello estd obrigado a acreditar documentalmente a efectividade dos pagamentos

realizados de conformidade co establecido no Decreto 193/2011, de 6 de outubro.

O Concello estd obrigado a xustificar ante a Conselleria de Politica Social e Igualdade, o
cumprimento da finalidade do convenio, a realizacién da actividade e o seu custo real,
mediante unha conta xustificativa integrada, con cardcter xeral, pola documentacién que
se relaciona de seguido e que incorporarg, en todo caso, a certificaciéon da intervencion ou
do dérgano que tefia atribuidas as facultades de control da toma de razén en contabilidade
do gasto efectuado e do cumprimento da finalidade para a que foi concedida a axuda.
Segundo o disposto no artigo 9 do Decreto 193/2011, do 6 de outubro, a conta xustificativa

contera:

a) Certificacion expedida pola secretaria da entidade local, co visto e prace do/a alcalde/sa
ou presidente/a, relativa & aprobacién polo érgano competente da conta xustificativa da

subvencion, en que se faga constar, como minimo, de forma detallada:

1.° O cumprimento da finalidade da subvencién, con especificacién das actuacions

desenvolvidas en execucion deste convenio e dos resultados acadados.

2.° Os distintos conceptos e contias correspondentes aos gastos totais soportados pola
entidade beneficiaria imputables & actuacién subvencionada coa seguinte relacidn:
identificaciéon da persoa acredora, numero de factura ou documento equivalente,
importe, data de emisién e data de recofiecemento da obriga polo 6rgano
competente. Non serd exixible a remision dos documentos relacionados no artigo

48.2 b) do Decreto 11/2009, do 8 de xaneiro.

b) Unha relacion detallada doutros ingresos ou subvencions que financiasen a actividade

subvencionada con indicacién do importe e a sua procedencia.

c) De ser o caso, os tres orzamentos que se esixen en aplicaciéon do artigo 29.3.° da Lei
9/2007, do 13 de xufio.

Asemade, xunto coa conta xustificativa, no caso de opofierse & stia consulta, deberase de
achegar declaracion responsable do cumprimento das suas obrigas tributarias e coa
Seguridade Social e de non ter pendente de pagamento algunha débeda coa
Administracion Publica da Comunidade Auténoma de Galicia ou de ser debedor por
resolucion de procedemento de reintegro, segundo o disposto no artigo 11 do Decreto

11/2009, do 8 de xaneiro.

En todo caso o prazo da xustificacion total da subvencién deste convenio rematara o dia
10 de decembro de 2024. Cando formen parte da conta xustificativa documentos de
gastos de 2024 de ndminas ou que comporten ingresos & conta do IRPF ou cotas por
seguros sociais liquidables con posterioridade & data de xustificacion, o importe destes
ingresos ou cotas considérase xustificado coa presentacién do documento de gasto,
factura ou documento equivalente, en que se reflicta o importe da retencién ou cotizacion
devengadas na data de xustificacion, quedando a entidade beneficiaria obrigada a
presentar os documentos acreditativos da sua liquidaciéon con data limite na primeira

quincena de febreiro de 2025.

A falta de presentacion da xustificacion no prazo establecido comportara a perda do dereito
a percepcion da subvencion, o que dara lugar & obriga do reintegro da subvencién, ou da
parte proporcional non xustificada, e demais responsabilidades establecidas na Lei 9/2007,

do 13 de xuno.

NOVENA. Subcontratacion

O Concello de Lalin é a entidade beneficiaria directa da subvencién obxecto deste
convenio, asumindo a total responsabilidade da execucién da actividade subvencionada
fronte a Conselleria. Non obstante, podera subcontratar a execucion total das actividades,
ata o 85% das actuacions financiadas a través do mesmo para a sua debida execucién, de
acordo co recollido na memoria econdmica. A subcontratacién vén motivada pola falla de

persoal en plantilla necesario para a execucioén das actividades programadas.

Para estes efectos sera de aplicacion o establecido nos artigos 29 da Lei 38/2003, do 17 de

novembro, e 27 da Lei 9/2007, do 13 de xuio.
DECIMA. /nexistencia de relacién laboral

Para levar a cabo os obxectivos e fins deste convenio o Concello podera contratar, con
cargo ao orzamento do presente convenio, o persoal que no seu caso precise para o
desenvolvemento das actividades citadas. Asi mesmo queda facultado para designar o

persoal necesario para realizar as actividades propostas.

A subscricion do presente Convenio non leva consigo relacion laboral nin contractual
algunha entre a Conselleria de Politica Social e Igualdade e as persoas que realicen as
actividades obxecto do programa a subvencionar, de tal xeito que non se lle podera esixir
responsabilidade algunha, nin directa nin subsidiaria, polos actos ou feitos acaecidos no

desenvolvemento do dito programa.

O Concello de Lalin asume a responsabilidade respecto do persoal que leve a cabo as

actividades establecidas no programa a subvencionar a través do convenio.
DECIMO PRIMEIRA. Incumprimentos, reintegros e sanciéns

Producirase a perda do dereito ao cobro total ou parcial da axuda no suposto de falta de

xustificacion do cumprimento do convenio, dos deberes contidos nestas cldusulas ou na

demais normativa aplicable, asi como polas causas de resolucidn previstas no artigo 33 da
Lei 9/2007, do 13 de xufio, o que dara lugar a obriga de devolver total ou parcialmente a

axuda percibida, asi como os xuros de demora correspondentes

O procedemento para declarar a orixe da perda do dereito de cobramento da axuda e para
facer efectiva a devolucion a que se refire o apartado anterior serd o establecido no Titulo
Il da Lei 9/2007, do 13 de xuiio.

Sempre que se cumpran os requisitos ou condicidns esenciais reflectidos no convenio, a
Conselleria de Politica Social e Igualdade podera apreciar un incumprimento parcial e
deberd resolver sobre o seu alcance, aplicando a mesma ponderacién que tivera a

condicion incumprida no convenio e, se é o caso, establecendo o deber de reintegro.

Cando se trate de condicions referentes & contia ou conceptos do obxecto
subvencionable, o alcance do incumprimento determinarase proporcionalmente ao gasto
deixado de practicar ou aplicado a conceptos distintos dos considerados subvencionables
e, se é o caso, deberdn reintegrarse as cantidades percibidas en dita proporcién. Con
caracter xeral, se o incumprimento superara o 65% da actividade a subvencionar a través
do convenio, entenderase que dito incumprimento é total, e deberan reintegrarse todas as

cantidades percibidas e o seus intereses de demora.

A entidade beneficiaria da subvencién regulada nestas bases seralle de aplicacién o
réxime de infracciéns e sancions previstas no Titulo IV da Lei 9/2007, do 13 de xufio, de

subvencions de Galicia e no Titulo VI do seu regulamento.
DECIMO SEGUNDA. Vixencia e efectos

O presente convenio estendera os seus efectos dende a sta formalizacién e tera vixencia

ata o 31 de decembro de 2024.

Non obstante, os gastos das acciéns englobadas nas actividades descritas no presente
convenio que realizase o concello dende o 1 de xaneiro de 2024 tamén poderan ser

subvencionadas ao seu abeiro coa achega da Conselleria de Politica Social e Igualdade.
DECIMO TERCEIRA. Obrigas de publicidade

O presente convenio serd obxecto de publicidade e inscricién de conformidade co disposto

no artigo 15 da Lei 1/2016, do 18 de xaneiro, e no Decreto 126/2006, do 20 de xullo, polo

que se regula o rexistro de convenios da Xunta de Galicia. Asi mesmo, sera obxecto de
publicacion e inscricién en cumprimento do disposto no artigo 17 da Lei 1/2016, do 18 de
xaneiro, o artigo 15 da Lei 9/2007, do 13 de xufio, e no Decreto 132/2006, do 27 de xullo,
polo que se regulan os rexistros publicos creados nos artigos 44 e 45 da Lei 7/2005, do 29

de decembro, de orzamentos xerais da Comunidade Auténoma de Galicia para o ano 2006.

As partes asinantes consenten dar publicidade dos seus datos persoais e demais
especificacions recollidas no presente instrumento de colaboracién no Portal de

Transparencia e Goberno Aberto.

De conformidade coa Lei 38/2003, do 17 de novembro, o instrumento de colaboracion e a
informacién sobre a subvencidon seran comunicados & Base de Datos Nacional de

Subvenciéns.
DECIMO CUARTA. Informacién bésica de proteccién de datos persoais

As partes asinantes deste convenio garantiran a confidencialidade dos datos persoais aos
que tefian acceso como consecuencia das actuacions realizadas en execucion deste e de
conformidade co disposto na Lei organica 3/2018, de 5 de decembro, de proteccion de
datos persoais e garantia dos dereitos dixitais e no Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccién das
persoas fisicas no que respecta ao tratamento de datos persoais e a libre circulacion de
estes datos e polo que se derroga a Directiva 95/46/CE (Regulamento xeral de proteccidon

de datos).

Os datos persoais recadados neste procedemento seran tratados na sua condicién de
responsable pola Xunta de Galicia-Conselleria de Politica Social e Igualdade coa finalidade
de levar a cabo a tramitacién administrativa derivada da xestion da concesion directa a
través deste convenio que comprende verificar os datos e documentos que a entidade
interesada achegue para comprobar a exactitude destes, levar a cabo as actuacidns

administrativas que se deriven e informar sobre o estado de tramitacion.

O tratamento dos datos baséase no cumprimento dunha misién de interese publico ou no
exercicio de poderes publicos, conforme 4as referencias recollidas no enlace
https://www.xunta.gal/informacién-xeral-proteccion-datos derivada dunha competencia
legalmente atribuida ao responsable do tratamento, asi como o cumprimento das obrigas

legais impostas ao dito responsable de conformidade co disposto no artigo 6.1, letras c) e

e) do Regulamento (UE) 2016/679 do Parlamento Europeo e do Consello, do 27 de abril de
2016 e o artigo 8 da Lei orgdnica 3/2018, do 5 de decembro, e en concreto a competencia
e obrigas previstas nos preceptos bdsicos da Lei 38/2003, do 17 de novembro, da Lei
9/2007, do 13 de xuiio, na Lei 39/2015, do 1 de outubro, na Lei 1/2016, do 18 de xaneiro e na
Lei 4/2019, do 17 de xullo, de administracion dixital de Galicia. Con todo, determinados
tratamentos poderan fundamentarse no consentimento das persoas interesadas,

reflectindose esta circunstancia de conformidade coa normativa de aplicacion.

A referencia a publicidade, en cumprimento da normativa de transparencia e subvenciéns,

axustarase a dita normativa e coas limitacion que esta establece.

Como destinatarios os datos seran comunicados as administracions publicas no exercicio
das stias competencias, cando sexa necesario para a tramitacion e resolucién dos seus
procedementos ou para que os cidadans poidan acceder de forma integral & informacién

relativa a unha materia.

As persoas interesadas poderdn solicitar o acceso, rectificacién, oposicién, limitacidn,
portabilidade e supresién dos seus datos ou retirar, no seu caso, o consentimento
outorgado a través da sede electrénica da Xunta de Galicia, ou nos lugares e rexistros
establecidos na normativa reguladora do procedemento administrativo comun, segundo
se recolle en https://www.xunta.gal/exercicio-de-dereitos. O contacto coa persoa
delegada de proteccién de datos e mais informaciéon consultarase no enlace

https://www.xunta.gal/proteccion-datos-persoais.
DECIMO QUINTA. Comisién de sequimento

Para o seguimento e coordinacidn das accidns previstas no presente convenio crearase unha
comisién mixta e paritaria na que estardn representadas as partes asinantes do convenio.
Esta comisién, que se reunird por peticiéon de calquera das partes, sera o mecanismo de
actuacion conxunta para o seguimento e avaliacién das actuacions estipuladas no presente
convenio, e estara formada por dous representantes da Conselleria de Politica Social e
Igualdade e dous representantes do Concello de Lalin, designados por cada unha das
persoas representantes das partes asi como os seus suplentes. A persoa que ocupe a
presidencia serd unha das persoas representantes da Conselleria de Politica Social e
Igualdade, designada pola persoa titular da direccion xeral competente en materia de

maiores e atencion sociosanitaria.

A persoa que ocupe a secretaria, asi como a sua suplencia, sera unha persoa adscrita a
direccion xeral competente en materia de maiores e atencion sociosanitaria, designada pola

persoa que asuma a Presidencia, que actuard con voz pero sen voto.

Como érgano colexiado a comisidn someterase ao réxime establecido na Lei 40/2015 do 1
de outubro, do réxime xuridico do sector publico e na Lei 16/2010, do 17 de decembro, de
organizacion e funcionamento da Administracion xeral e do sector publico autonémico de

Galicia.
DECIMO SEXTA. Réxime xuridico

O presente convenio terd caracter administrativo rexéndose nos seus efectos polo
establecido nas suas clausulas, polo disposto na Lei 38/2003, do 17 de novembro; no Real
decreto 887/2006, do 21 de xullo; na Lei 9/2007, do 13 de xufio; no Decreto 11/2009, do 8
de xaneiro e na Lei 40/2015, do 1 de outubro. No seu defecto, para resolver as lagoas e
dubidas que puideran presentarse, rexerase polo establecido na Lei 9/2017, de 8 de novembro,
de contratos do sector publico, pola que se traspofien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, do 26 de febreiro
do 2014.

As cuestions litixiosas xurdidas acerca da interpretacién, modificacion e resolucion seran
resoltas pola Conselleria de Politica Social e Igualdade pofiendo os seus acordos fin & via

administrativa.

Contra elas cabe recurso potestativo de reposicién ante o mesmo 6rgano que ditou a
resolucién, segundo o previsto no artigo 124 da Lei 39/2015, do 1 de outubro, se a

resolucion fose expresa no prazo dun mes.

Se o acto non fora expreso, podera interpor recurso de reposicion en calquera momento a
partir do dia seguinte a aquel en que se produza o acto presunto, ou podera interpofier
directamente recurso contencioso - administrativo, no prazo de dous meses contados
desde o dia seguinte & notificacidn do acto que pofia fin & via administrativa, se fose

expreso.

Se non o fora, o prazo serd de seis meses e contarase, para o solicitante e outros posibles

interesados, a partir do dia sequinte a aquel en que, de acordo coa sua normativa

especifica, se produza o acto presunto, de conformidade co disposto na Lei 29/1998, do 13

de xullo, reguladora da xurisdicion contencioso - administrativa.
Para tales efectos o tribunal competente serd o Tribunal Superior de Xustiza de Galicia.

E en sinal de conformidade coas estipulacions do presente convenio, o asinan ambos os

dous comparecentes no lugar e na data da sinatura dixital.

Pola Conselleria de Politica Social e Igualdade Polo Concello de Lalin
A conselleira O alcalde
Fabiola Garcia Martinez (PD Decreto Alcaldia 07/07/2023. BOP
n°136 de 14/07/2023)

Primeira Tenente de Alcalde

Asinado por: GARCIA MARTINEZ, FABIOLA

Cargo: Conselleira
Data e hora: 09/08/2024 12:59:39

Maria Paz Pérez Asorey

Motivo: Decreto Alcaldia 07/07/2023. BOP n°136 de

Asinado por: PEREZ ASOREY, MARIA PAZ
Cargo: PRIMEIRA TENENTE DE ALCALDE

(CONCELLO DE LALIN)
Data e hora: 09/08/2024 12:51:00

